
26 Julie 2026 

 

EREDIENSTYE 26/7  
 

 
 

 
 

Dinsdag 
-  

 
Donderdag 

 
 

Vrydag 
 

 

 
 
 

 
 

-  
 

 
 

 
 

 

 
 

-  
 

 

 

 

Sondag 02/08 
 

 

 

Gelukkige verjaardag 

 

 

WIE BREI SAAM?   

 

BLAPSE IN KERK-PAMFLETTE 
Die pastoor gaan sy afskeidspreek lewer, 
waarna die koor gaan sing, "O blye dag"!. 

Besoek aan Andre & Corneli Brink in Kenia; Julie 2026 
A Wat het ons gesien? 
Die kamp bestaan uit ‘n sentrale bymekaarkomplek; ‘n 
tipiese boma waarbinne die plaaslike mense hulle beeste 
laat oornag het. Hier brand altyd ‘n vuur met ‘n groot 
staalpot van ongeveer 15 liter waarin daar water gekook 
word. Binne die boma is ‘n afdak met ‘n kombuis; daar is 
nie krag beskikbaar nie, dus geen yskas nie. Daar is wel 2 
gasbranders. Langsaan die kombuis is ‘n afdak met ‘n 
lang tafel en ‘n pizzaoond. Die tente waar die gaste slaap, 
is versprei tussen die digte bosse vir privaatheid; elkeen 
het ‘n eie losstaande badkamer met stort, toilet en 
waskom. André en Corneli se “huis” is ‘n tent sowat 300m 
vanaf die kampterrein. Die kantoortjie wat altyd binne die 
tent was, is nou geskuif. Daar is nou ook ‘n afsonderlike 
kombuis Die Brinks is nou 10 jaar getroud en hulle bou 
nou ‘n badkamer agter hulle tent aan. Op die terrein is 
daar ‘n geboutjie waar gereedskap gestoor word. Hulle is 
tans besig om ‘n opleidingsentrum te bou; meer hieroor 
later. Die water van die kamp word deur ‘n dompelpomp 
wat in ‘n diep put lê, met sonkraggepomp . André en 
Corneli kry ‘n bietjie krag vir hulle tent vanaf dieselfde 
sonpanele. Hulle het dus ‘n klein yskas en kon almal hulle 
selfone se batterye daar laai. 
B Gewaarwording 
Ons is diep onder die indruk gebring van die goeie werk 
wat hulle daar doen. Hulle opoffering is vanselfsprekend 
en daar word nooit daarna verwys nie. André en Corneli is 
‘n span in die heel beste bedoeling van die woord. 
Hulle dink strategies: Hulle gaan die kamp se naam 
verander na Olkoroi Natuur- en Opleidingsentrum; want 
dit is wat hulle doen. Die naamsverandering is belangrik in 
hulle verhouding met die regering.  By die nuwe opleiding-
sentrum kan hulle gemeenskapsopleiding doen, en fokus 
om skoolgroepe te ontvang. André is ‘n dissipel van die 
Here wat ‘n passie het vir natuur en omgewingsbewaring. 
Daarom bied hy, Francis, en Kashu weeklikse leierskap-
kursusse in gemeenskapsvergaderings aan ten opsigte 
van bewaring en beskerming van die natuur. Hulle koppel 
dit aan rentmeesterskap van die skepping wat God aan 
ons gegee het om te beskerm en te bewaar. Hulle bied 
dissipelskapkursusse in die gemeenskap aan. Dit is ses- 
maandekursusse van 3 vol dae per maand. Verder doen 
hulle kerkleieropleiding en Bybelopleiding. Hulle wil in die 
toekoms ‘n dissipelskapskool aanbied wat drie maande 
voltyds sal wees.  Hulle glo ons eerste hoop en fokus is 
op God, en daarom dissipelskap. God moet te alle tye in 
beheer wees en nie die regering nie. 

Hulle doen akademiese borgskappe (benodig nog donateurs) 
en mentorskapprogramme van Laerskool tot Universiteit. 
Mentorskap word kwartaalliks by skole aangebied. Alles in die 
gemeenskap is verhoudingsgedrewe; programme is nie 
belangriker as mense nie. 
Die ekotoerisme en kruis kulturele blootstelling van die 
besigheid bring inkomste. Hierdeur word praktiese dissipelskap 
en werketiek-vaardighede ontwikkel in die plaaslike personeel. 
Beplande  projekte sluit in: die verbetering in akkomodasie (dan 
kan hulle hoër tariewe vra) en ontwikkeling van administrasie 
sisteme: ‘n vergrote inheemse boomkwekery om verdere 
inkomste te bring, en veral die bewaring en opleidingsprojekte 
wat daarmee gepaard gaan, te ondersteun: die hou van seuns- 
en dogterskampe om Bybelse waardes en etiek vir tieners te 
leer. 
C Behoeftes (wat ek gesien en gehoor het-sonder dat hulle vra) 
Dat ons mense in gemeentes/familie/vriende kringe aanmoedig 
om hulle te besoek; daar was nou 18 tieners met drie 
onderwysers vir twee weke van SA. 
Indien mense nie kan gaan nie, dat ons hulle aanmoedig om 
meer aktief betrokke te raak. 
Daar is tente wat herstel moet word. 
Daar is talentvolle kinders wat wag op borgskappe. 
Daar is ‘n behoefte aan kamptoerusting soos kampstoele en 
sonpanele by die boma se kombuis vir ‘n yskas en kragpunt, 
‘n behoefte om die voertuig te herstel, of te vervang. 
Dat oorsese familielede aangemoedig word om betrokke te 
raak. Met ‘n klein bietjie dollars of euros, kan André en Corneli 
baie doen. 
Dat ons nie sal stilbly nie, maar dit wyd sal versprei. 
D Ten slotte; belewenis 
Die stap saam met André en die Maasai, Leudi, is ‘n belewenis. 
Olifant, buffel, seekoei en luiperdpspore (so vars soos 12 uur 
oud) word uitgewys. Reuse geelhoutbome, plekke waar olifante 
grawe vir sout in die grond, uitsonderlike voëls, Colobus apies, 
bye wat ondergrondse korwe maak, en vele meer word 
uitgewys en verduidelik. In die aand om die vuur, deel André 
meer omgewingskennis met ons: Hy vertel hoe God hom 
geroep het toe hy 18 jaar oud was, en hoe hy vanuit die 
Amazone woud in Brasilië in Kenia beland het. Dit is ‘n verhaal 
van God se aktiewe betrokkenheid by Sy kind, en God se sorg 
vir Sy kinders op verskillende maniere (ook deur mense en 
gemeentes).  Mag die Here ons seën, tot seën in Sy koninkryk. 
Albert Myburgh 2026.07.20 


